
LATAR BELAKANG YAYASAN TUN RAZAK (YTR) 
 
Yayasan Tun Razak (YTR) telah ditubuhkan pada tahun 1976 di bawah Akta Yayasan 
Tun Razak 1976 (Akta 178) sebagai penghargaan terhadap jasa-jasa Allahyarham Tun 
Abdul Razak yang begitu banyak kepada agama, bangsa dan negara. 
 
YTR diurus dan ditadbir oleh sebuah Lembaga yang dikenali sebagai Lembaga 
Pemegang Amanah Yayasan Tun Razak yang mempunyai kuasa dan budibicaranya 
sendiri untuk menentukan Yayasan berada dalam pengurusan yang baik dan 
menjalankan aktiviti berasaskan kepada objektif penubuhannya. 

 
Ahli-ahli Lembaga Yayasan Tun Razak adalah terdiri dari:- 

 
(a) seorang Pengerusi yang dilantik oleh DYMM Yang Di-Pertuan Agong; 
 
(b) seorang wakil Perbendaharaan; dan 

 
(c) tidak lebih daripada lapan belas ahli lain yang dilantik oleh Menteri 

selepas berunding dengan Pengerusi. 
 
 
OBJEKTIF 
 
Tujuan Yayasan ditubuhkan adalah untuk:- 

 
 mengekalkan nama baik Yang Amat Berhormat Tun Abdul Razak; 
 
 mencapai hasrat dan mengekalkan jasa baik Yang Amat Berhormat Tun Abdul  

Razak; 
 
 menanam dan menggalakkan saling persefahaman antara kumpulan-kumpulan 

kaum dan manusia; 
 
 menggalakkan keamanan dan persefahaman antara bangsa-bangsa; dan 
 
 memperbaiki standard pelajaran dalam semua lapangan dan untuk meninggikan 

taraf kehidupan rakyat. 
 



 
LAPORAN LEMBAGA PEMEGANG AMANAH 
 
Bagi pihak Lembaga Pemegang Amanah Yayasan Tun Razak, saya dengan sukacitanya 
membentangkan Laporan Tahunan dan Penyata Kewangan Tahun Kewangan Berakhir 
31 Disember 2023.  
  
 
LAPORAN KEWANGAN  
 
Yayasan Tun Razak (YTR) merupakan sebuah Badan Berkanun Persekutuan yang 
ditubuhkan pada tahun 1976 mengikut Akta Parlimen 178.  Mulai Disember 2022, 
Kementerian Perpaduan Negara telah mengambil alih fungsi sebagai kementerian 
pengawal daripada Kementerian Kewangan Malaysia.  
 
YTR dikategorikan sebagai agensi biaya sendiri kerana tidak menerima peruntukan 
tahunan kerajaan dan aktiviti serta kos pengurusan dibiayai melalui pendapatan 
janaan sendiri. YTR tidak dikecualikan daripada membayar cukai pendapatan tahunan, 
pada kadar semasa cukai korporat.  
  
Secara ringkas kedudukan kewangan YTR bagi tahun 2023 adalah seperti berikut:-  
 

Jenis Perbelanjaan 2023 
(RM) 

2022 
(RM) 

Jumlah Hasil 1,736,442 3,670,682 

Keuntungan sebelum cukai 559,797 2,665,693 

Jumlah Perbelanjaan 841,776 1,070,686 

Keuntungan selepas cukai 447,132 2,187,677 

Jumlah Aset   77,094,799 77,069,312 
 

Kadar cukai pendapatan dikenakan adalah mengikut kadar cukai korporat 
(24%).   

 
Hasil pendapatan bagi tahun 2023 adalah sebanyak RM1,736,442 berbanding 
RM3,670,682 pada tahun 2022. Pengurangan ini disebabkan pada 2022 YTR 
memperoleh pendapatan daripada pemulihan aset luar jangka - pelaburan dalam 
sekuriti hutang korporat. 
 
Perbelanjaan bagi tahun 2023 berkurangan kepada RM841,776 berbanding 
RM1,070,686 pada tahun 2022.  



AKTIVITI DAN PERKEMBANGAN SEMASA 
 
Sejak penubuhannya, YTR ditadbir oleh Sekretariat yang kecil bagi memastikan kos 
pentadbiran dikekalkan pada tahap minima dan perbelanjaan ditumpukan kepada 
aktiviti.  
 
Program Kepimpinan Tun Razak (PKTR) yang telah dimulakan sejak tahun 1993 
berjaya diaktifkan kembali setelah dua tahun tidak dapat dilaksanakan berikutan 
Covid-19. 51 orang pelajar cemerlang seluruh Malaysia pelbagai kaum telah mendapat 
manfaat daripada PKTR. Sebilangan besar kini sedang melanjutkan pengajian 
peringkat A-Level dan akan ke luar negara atas tajaan Jabatan Perkidmatan Awam, 
Khazanah, MARA, UEM dan sebagainya. 
  
Bagi memupuk budaya kecemerlangan di kalangan mahasiswa universiti serta 
memperingati Tun Abdul Razak sebagai tokoh yang mempercayai dan bijak mencungkil 
bakat muda, Anugerah Tun Abdul Razak bagi graduan terbaik diteruskan pada tahun 
2023 dengan 3 penerima seperti berikut :  
 

i. Sharifah Umairah Binti Syed Mustaffa (Universiti Kebangsaan Malaysia) 
ii. Keng Qing Le (Universiti Sains Malaysia) 
iii. Nur Fatihah Ahmad (Universiti Putra Malaysia) 

 
Setiap pemenang menerima wang tunai RM5,000 dan pingat.  
 
Sempena mengenang 100 tahun kelahiran Tun Abdul Razak, YTR meneruskan lagi 
sessi pengkisahan bagi memperkenalkan Allahyarham Tun Abdul Razak kepada 
golongan muda khasnya di Sabah dan Sarawak.  Sempena Minggu Perpaduan di 
Kuching, Sarawak, sessi Bicara Negarawan - Tun Abdul Razak telah diadakan pada 24 
Mei 2023. Program Citra Merdeka – Memperingati Legasi Bapa Pembangunan pula 
diadakan pada 20 September 2023 di Kota Kinabalu, Sabah sempena sambutan Hari 
Malaysia. Ia direalisasikan bersama Arkib Negara Malaysia. 
 
YTR sentiasa mengkaji setiap aktiviti yang dilaksanakan demi memastikan ia terus 
relevan dan bukan bersifat tahunan semata-mata.  Bantuan kewangan kepada pelajar 
luar bandar telah ditamatkan setelah lebih 10 tahun dilaksanakan.  Satu aktiviti CSR 
baru bersifat holistik akan dilaksanakan bagi menggantikan inisiatif bantuan kewangan. 
 
Selain itu, Memorial Tun Abdul Razak atau dahulunya dikenal sebagai Seri Taman perlu 
diberi nafas baru untuk menarik minat generasi muda mengunjunginya. Kami komited 
untuk melaksanakan proses naik taraf dan rejuvenasi bagi mengembalikan 
kegemilangan bangunan bersejarah ini. Untuk itu, kerjasama antara YTR, Arkib Negara 
Malaysia dan Think City sedang dirancang bagi menjadikannya sebagai pusat rujukan 
sosio ekonomi dan politik negara.  
 



PENUTUP  
 
YTR mengucapkan setinggi-tinggi penghargaan kepada YBhg. Tan Sri Dato’ V.C. George 
yang telah menamatkan khidmat sebagai Ahli Lembaga. YBhg. Tan Sri telah memberi 
sumbangan besar kepada YTR sejak 22 tahun lalu. Lembaga juga ingin merakamkan 
penghargaan kepada YB Menteri Perpaduan Negara yang turut membantu menjayakan 
program YTR sepanjang 2023.  
  
Sekian, terima kasih. 
 
 
 
Bagi pihak Ahli Lembaga Pemegang Amanah 
 
 
 
 
(DATO’ MOHAMED DAHAN ABDUL LATIF) 
 
 

 
















































